
Art. 1    Emploiai e luvrers 
 
Ad emploiai e luvrers en pensum cumplein e pensum parzial vegn surdau suenter 20 
e 30 onns survetsch tier la vischnaunca in regal da fideivladad. Ils luvrers dueian 
vegnir undrai en connex cun ina fiasta. 
 
 
Art. 2   Regal tier terminaziun da survetsch 
 
Scolasts, emploiai e luvrers en plazza cumpleina e plazza parziala tier la 
vischnaunca retscheivan suenter haver cumpleniu 10 onns survetsch in regal da 
cumiau. La suprastonza communala decida l’altezia da quel en proporziun dil temps 
d’engaschi. 
 
 
Art . 3   Ufficials da vischnaunca 
 
1 

Ufficials da vischnaunca dueien retscheiver ina menziun d’honur suenter 9 onns 
nuninterrut engaschi tier la vischnaunca. Midada da gremi ni midada da posiziun 
eifer il gremi ei lubiu. 
 
2 

Ei duei setractar d’in regal significont. Il regal duei vegnir surdaus a caschun d’ina 
tscheina ni tier in’autra occasiun cunvegnenta. 
 
 
Art. 4    Controlla 
 
Il president communal meina la controlla da tuts emploiai ed ufficials cumpigliai e 
rapporta mintgamai alla suprastonza communala cu il temps d’undraziun croda. 
 
 
Art . 5    Entrada en vigur 
 
1 

Questas directivas van en vigur cun l'approbaziun dalla suprastonza communala e 
remplazzan las directivas dils 7 da settember 2000. 
 
2 

Las presentas directivas ein vegnidas approbadas dalla suprastonza communala ils 
12 da schaner 2006 e passan immediat en vigur. 
 
 
 
Il president communal:  Il canzlist communal: 
 
 
 
Claudio Simonet  Valentin Pally 

 
 


